
MODIFICACIÓN DA ORDENANZA FISCAL REGULADORA DO IMPOSTO SOBRE, CONSTRUCCIÓNS, 
INSTALACIÓNS E OBRAS. 

BONIFICACIÓNS.- Art. 8) Bonificacións.Establecese unha bonificación de ata o 95% da cota do 
imposto de construcción, instalacións e obras a favor das construccións, instalacións ou obras 
que sexan declaradas de especial interese ou utilidade municipal por concorrer circunstancias 
sociais, culturais, histórico-artísticas ou de fomento do emprego que xustifiquen tal 
declaración, que será acordada a petición do suxeito pasivo polo Pleno da Corporación por 
maioría simple dos membros da mesa. 

Existirá dereito á bonificación, previa a tramitación establecida, para as construccións, 
instalacións e obras que reúnan as seguintes circunstancias: 

a) Bonificación do 95%: Aquelas que presenten un especial interese ou utilidade municipal 
pola concorrencia de modo conxunto ou illadamente de circunstancias sociais, 
culturais, histórico artísticas ou de fomento do emprego, que deberán ser acreditadas 
pola presentación do proxecto de que se trate no que deberá de xustificarse o carácter 
e as circunstancias antes citadas. 

b) Bonificación do 95%: As iniciativas empresariais correspondentes a empresas de nova 
creación que xeren máis de 15 postos de traballo. 

c) Bonificación do 75%: As iniciativas empresariais correspondentes a empresas de nova 
creación que xeren entre 10 e 15 postos de traballo. 

d) Bonificación do 50%: As iniciativas empresariais correspondentes a empresas de nova 
creación que xeren entre 5 e 10 postos de traballo. 

e) Bonificación do 95%: As correspondentes ás iniciativas locais de emprego declaradas 
como tales por esta entidade segundo a lexislación aplicable ou proxectos empresariais 
participados ou fomentados desde esta entidade local. 

f) Bonificación do 50%: As construccións , instalacións ou obras referentes a vivendas de 
protección oficial. 

g)  Bonificación do 90%: As construccións , instalacións ou obras que favorezan as 
condicións de acceso e habitabilidade dos discapacitados. 

O procedemento de concesión de bonificación e no seu caso a deducción, iniciarase por 
solicitude do interesado á que deberá acompañar xustificación da concorrencia nas 
construccións, instalacións ou obras das circunstancias de especial interese ou utilidade 
municipal derivadas das circunstancias sociais, culturais, histórico artísticas ou de fomento do 
emprego que se aleguen. 

Nos supostos incluídos nas letras a), b), c), d), e), a solicitude do suxeito pasivo, coa 
incorporación no seu caso dos informes procedentes técnico e xurídico pasará ó Pleno da 
Corporación que por maioría simple dos seus membros acordará a concesión ou denegación da 
bonificación solicitada, ponderando a totalidade das circunstancias concorrentes na petición 
efectuada e que esta reúna illada ou conxuntamente as circunstancias a que se fixo 
referencia, cuxa oportunidade e fundamento serán de apreciación polo Pleno corporativo. 

O acordo municipal declarando o especial interese ou utilidade social da construcción, 
instalación ou obra implicará a expedición dunha nova liquidación polos servicios municipais 
coa aplicación da bonificación que proceda á liquidación de que se trate. 

 


